
Aasiaat 18. januar 2017

Inatsisartut suleriaasianni § 37 naapertorlugu Naalakkersuisunut imaattunik apeqqute-
garpunga:

1. Saarulliit galeralillu atorluaanikkut nalittorsarsinnaaneri Royal Greenlandip
aalisakkerivissuani nereriaannanngorlugit tunisassiulersinnaanermi
Naalakkersuisut qanoq iliuuseqarniarpat ukunani:?

a. Niaqua perlukuilu panertillugit avammut tunisassiaralugit

b. Saarulliip tingua olie-mut kinillugu qillertuusanut poorlugu
qallersuuseriaralugu aammalu igalaaminermut poorlugu tingulialiaralugu
qallersuutissatut.

c. Saarulliip suai qgillertuusamut poorlugit qallersuutissatut (torskerogn)

d. Nerpia seernartumut kinillugu agguararlugu uanitsulerilugu qallersu-
userialugu igalaaminermut poorlugu.

e. Taamatut tunisassiulernissamut suna aporfiua aamma taamatut
tunisassiulernissamut atortulersuisoqassappat qanoq naleqassava?

f. Saarulliup qalerallillu allatut ganoq tuniasassiatut
nalittorsarneqarsinnaanera pillugu Naalakkersuisut qanoq
takorluugaqarpat - pilersaaruteqarpat?

2. Aalisakkat sorliit piariikkatut tunisassiarilernegarnissaat
pilersaarutigineqarpat?

3. Suna aporfiua ajornartorsiutaavaluunniit taamatut pilersitsiniarnermi?

4. Taamatut tunisassiulersinnaaneq imminut akilersinnaasutut Naalakkersui-
sut isigivaat?

5. Qeeqqat suluppaakkat Uukkallu Royal Greenlandip tunisassiorfiisa
ilaannaanni tunisassiarineqarsinnaapput. Piffinni tamani
tunisassiarineqarsinnaalernissaat aammalu tunisassiassatut
nalitunerulersinneqarsinnaanissaat anguniarlugu Naalakkersuisut ganoq
pilersaaruteqarpat?

(Inatsisartuni ilaasortaq Peter Olsen, Inuit Ataqatigiit)

Tunngavilersuut

Nunarput pisuussutinik ulikkaarpoq, uumasunik uumaatsunillu. Imartarput aalisakkanik
galerualinnillu ulikkaarpoq. Nunatta timaani, imartatsinnilu miluumasunik naammattunik
peqarpugut. Tuttunik, umimmannik, nersussuarnik, qgilalukkanik, arfernik, puisinik, ukallinik
aqissinik il.il. nunarput peqaruttormat, pikkorinnerugaluarutta piumassuseqarnerusu-
uguttalu sutigut tamatigut immitsinnut pilersornerulersinnaassagaluarpugut.

Immitsinnut pilersorneruliinnarata aamma nunatta avataanut tunisassiornerup tungaatigut
pikkorinerusariagarpugut, aalisagaatitta nalittorsarneqarnissaat eqqarsaatigalugu.

Nunatta pissarititaanik atorluaanitsigut aamma naleqarnerulersitsisinaavugut.



Assersuutigiinnarlugu saniligut Islandermiut qganoq iliorpat? Saarullik nunguuvillugu
nungullugu tamaaviat tamaat tunisassiarisarpaat; niaqua, tingua, agajarua, erlavii suna
tamaat tamannguat tunisassiaraat. Niaqua saanikorsualu allaat panerteriarlugu gavunga
Afrikakkunnut tunissiarinegartarpoq. Taamaaliornermikkut saarullik naleqgarnerulersippaat,
kikkunnut tamanut Islandermiunut aningaasarsiornikkut iluaqutissanngortillugu.

Uaguttaaq tamanna pikkoriffiginerusariagarparput. Tunisassiassanik nutaaliorneq,
ineriartorti-tsineq misileraanerlu pikkoriffiginerusariagarparput.

Nunatta aningaasarsiornikkut iluaqutigigisinnaasaanik pisariagartitseruttulernitta nalaani
nutaaliornerit, ineriartortitsinerit, misileraanerillu aatsaat taama pisariaqartitsigilerpagut.

Aningaasagarnikkut nunatsnnut iluaqutaaginnarani suliffissagartitsiniarnikkut aamma
iluaqu-taalluarsinnaanissaa qularugitinegarsinnaangilaq.

Taamaattumik taamatut tunngavilersuutegarlunga matumuuna apeqquteqaatikka
ingerlateqqgippakka.

Kissaatigaaralu apeqqutegaatima ullut qulit suliffiusut gaanngiutinnagit akinegarnissaa.



